
	БОСНА И ХЕРЦЕГОВИНА

Агенција за заштиту личних података

у Босни и Херцеговини

С а р а ј е в о


Sarajevo, 01.08.2019. 
Na osnovu člana 40. stav (1) tačka b) Zakona o zaštiti ličnih podataka („Službeni glasnik BiH“ broj: 49/06, 76/11 i 89/11), rješavajući po zajedničkom prigovoru XXX XXX i XXX XXX-XXX, protiv XXX XXX, zbog objavljivanja dokumenata iz radno-pravnih odnosa sa njihovim ličnim podacima u okviru teksta „XXX XXX“-XX XXX“ od 31.01.2019. na blogu xxxx.com, Agencija za zaštitu ličnih podataka u Bosni i Hercegovini, d o n o s i:
R J E Š E NJ E
I
Prigovor XXX XXX i XXX XXX-XXX protiv XXX XXX, zbog objavljivanja dokumenata iz radno-pravnih odnosa sa njihovim ličnim podacima u okviru teksta „XXX  XXX“-XXX XXX“ od 31.01.2019. na blogu xxx.com, usvaja se 
kao osnovan.
II
Nalaže se XXX XXX da uništi i iz teksta „XXX XXX“-XXX XXX“ od 31.01.2019. objavljenog na blogu xxxx.com, ukloni dokumente iz radno-pravnih odnosa XXX XXX i XXX XXX-XXX.

III
XXX XXX dužan je izvršiti naložene upravne mjere iz tačke II dispozitiva i u roku od 15 
dana od dana prijema Rješenja, pismeno obavijestiti Agenciju za zaštitu ličnih podataka u 
Bosni i Hercegovini i dostaviti dokaze o izvršenju naloženih upravnih mjera.

O b r a z l o ž e nj e
Agencija za zaštitu ličnih podataka u Bosni i Hercegovini (u daljem tekstu: Agencija), zaprimila je zajednički prigovor XXX XXX i XXX XXX-XXX, protiv XXX XXX, zbog objavljivanja dokumenata iz radno-pravnih odnosa sa njihovim ličnim podacima u okviru teksta „XXX XXX“-XXX XXX“ od 31.01.2019. na blogu xxx.com, koji se može pronaći i na portalu xxx.ba.

U prigovoru se navodi da je XXX XXX izvršio nezakonitu obradu ličnih podataka tako što je u okviru navedenog teksta, objavio dijelove aplikacije nekog od organa uprave sa ličnim podacima XXX XXX koji se odnose na zaključeni ugovor o radu sa PZU „XXX“ Bihać. Kada se radi o ličnim podacima XXX XXX-XXX, navodi se da je XXX XXX u predmetnom tekstu objavio ugovor o djelu koji je ista zaključila sa PU „XXX XXXX“ Sanski Most. 
S tim u vezi, Agencija se aktom broj: UP1 03-1-37-1-22-5/19 DGL od 20.02.2019, obratila XXX XXX sa zahtjevom za dostavljanje izjašnjenja na navode iz prigovora. Osim toga, Agencija je tražila da isti dostavi informaciju o pravnom osnovu i svrsi objavljivanja dokumentacije sa ličnim podacima XXX XXX i XXX XXX-XXX u okviru predmetnog teksta, te informaciju na koji način, odnosno od koga je prikupio predmetnu dokumentaciju sa njihovim ličnim podacima.

U svom izjašnjenju od 04.03.2019, XXX XXX je naveo da u skladu sa Ustavom FBiH i Poslovnikom Predstavničkog doma Parlamenta FBiH, kao zastupnik ima pravo i obavezu da otvara sva pitanja koja su značajna za vršenje njegove funkcije. Dalje je naveo da Zakon o slobodi pristupa informacijama u članu 4., omogućava svakom fizičkom i pravnom licu pravo pristupa informacijama koje su pod kontrolom javnog organa. Prema navodima XXX XXX, ovi propisi predstavljaju zakonski osnov za dobijanje i objavljivanje podataka i dokumenata vezanih za XXX XXX i XXX XXX-XXX. XXX XXX je dalje naveo da je zbog niza tekstova objavljenih od strane XXX XXX kojim se blati njegov dignitet kao poslanika, objavio predmetni tekst koji je potkrijepio dokumentacijom, jer je htio istinito i dokumentovano da demantuje iznesene neistine. Osim toga, navodi da nije objavio nikakav ugovor niti dijelove „aplikacije“, već kratki uvodni dio ugovora. S tim u vezi ističe da posjeduje oba ugovora, ali je objavio samo dio kojim bi potvrdio navode iza tekstova XXX XXX.


Kako se XXX XXX nije izjasnio od koga je prikupio dokumentaciju sa ličnim podacima XXX XXX i XXX XXX-XXX, Agencija je aktom broj: UP1 03-1-37-1-22-7/19 DGL od 18.03.2019, zatražila da dostavi traženu informaciju. Međutim, isti nije dostavio traženu informaciju.
Agencija je 19.02.201, izvršila pretragu na blogu xxx.com, pri čemu je izvršeno slikanje i štampanje rezultata pretrage koji se odnose na objavljeni tekst „XXX XXX“-XXX XXX“, od 31.01.2019. O navedenoj pretrazi je sačinjena Službena zabilješka broj: UP1 03-1-37-1-22-4/19 DGL. Osim toga, do dana donošenja Rješenja više puta je izvršen pregled predmetnog teksta objavljenog na internet blogu xxx.com.

Pregledom predmetnog teksta, konstatovano je da je u okviru istog objavljen dio dokumenta koji pored podataka o imenu i prezimenu, sadrži podatke o periodima osiguranja XXX XXX po osnovu radnog odnosa u „XXX XXX XXX“ d.o.o. Sarajevo i“ X XXX“ PZU Bihać.  
Kada se radi o podacima XXX XXX-XXX, konstatovano je da je objavljen dio Ugovora o djelu koji je ista zaključila sa privatnom ustanovom Centar za obrazovanje odraslih „XXX“ Sanski Most, i to dio u kojem su pored podataka o imenu i prezimenu, navedeni i podaci o datumu i mjestu rođenja, te o stručnom zvanju. 

Dakle, nesporno je da se radi o dokumentima iz radno-pravnih odnosa XXX XXX i XXX XXX XXX ostvarenih u privatnom sektoru, koji sadrže njihove lične podatke. 

Agencija je u provedenom postupku utvrdila sljedeće:


XXX XXX objavio je dokumente iz radno-pravnih odnosa XXX XXX i XXX XXX - XXX ostvarenih u privatnom sektoru sa njihovim ličnim podacima na blogu xxx.com i to u okviru teksta „XXXX XXXX“-XXX XXX“ od 31.01.2019. 
Objavljeni dokumenti pored podataka o imenu i prezimenu, sadrže podatke o periodima osiguranja XXX XXX po osnovu radnog odnosa u „XXX XXX XXX“ d.o.o. Sarajevo i“ X XXX“ PZU Bihać, te podatke o datumu i mjestu rođenja, te stručnom zvanju XXX XXX-XXX. 
Prigovor je osnovan.
Zakon o zaštiti ličnih podataka (u daljem tekstu: Zakon) predstavlja osnovnu legislativu koja neposredno određuje obradu ličnih podataka. Shodno članu 1. Zakona, njegov osnovni cilj je da svim licima na teritoriji Bosne i Hercegovine, bez obzira na njihovo državljanstvo ili prebivalište, osigura zaštitu ljudskih prava i osnovnih sloboda, a naročito pravo na privatnost i zaštitu podataka u pogledu obrade ličnih podataka koji se na njih odnose. 



Prema članu 3. Zakona, lični podaci znače bilo koju informaciju koja se odnosi na fizičko lice koje je identifikovano ili se može utvrditi identitet lica, dok obrada ličnih podataka podrazumijeva bilo koju radnju ili skup radnji koje se vrše nad podacima, bilo da je automatska ili ne, a posebno prikupljanje, unos, organizovanje, pohranjivanje, prerađivanje ili izmjenu, uzimanje, savjetovanje, korištenje, otkrivanje prenosom, širenje ili na drugi način omogućavanje pristupa podacima, svrstavanje ili kombinovanje, blokiranje, brisanje ili uništavanje.


     Istim članom Zakona je propisano da je kontrolor svaki javni organ, fizičko ili pravno lice, agencija ili drugi organ koji samostalno ili s drugim vodi, obrađuje i utvrđuje svrhu i način obrade ličnih podataka na osnovu zakona ili propisa, a saglasnost nosioca podataka je svaka konkretna i svjesna naznaka želje nosioca podataka data slobodnom voljom kojom nosilac podataka daje svoj pristanak da se njegovi lični podaci obrađuju.

Dakle, XXX XXX je kreirao internet blog xxx.com na kojem je u okviru teksta „XXX XXX“-XXX XXX“ od 31.01.2019, objavio dokumente iz radno-pravnih odnosa sa ličnim podacima XXX XXX i XXX XXX-XXX.


 Prema tome, XXX XXX je kontrolor u smislu člana 3. Zakona, koji je izvršio obradu ličnih podataka XXX XXX i XXX XXX- XXX na naprijed utvrđeni način. 
Član 4. stav (1) tačka a) Zakona, propisuje princip koji obavezuje kontrolora da lične podatke obrađuje na pravičan i zakonit način. Ovaj princip podrazumijeva obradu ličnih podataka na osnovu saglasnosti nosioca podataka ili se obrada vrši bez saglasnosti ukoliko je ispunjen jedan od uslova propisanih u članu 6. Zakona. 

U skladu sa principom pravičnosti i zakonitosti, pravni osnov za predmetnu obradu ličnih podataka može biti saglasnost XXX XXX i XXX XXX-XXX data slobodnom voljom, kojom oni kao nosioci podataka daju svoj pristanak da se njihovi lični podaci obrađuju, odnosno bez saglasnosti ako se vrši u smislu člana 6. Zakona.
Dakle, da bi XXX XXX mogao objaviti na svom blogu dokumentaciju iz radno-pravnih odnosa XXX XXX i XXX XXX-XXX ostvarenih u privatnom sektoru, onda za takvu obradu ličnih podataka mora imati pravni osnov. 

Međutim, XXX XXX je u okviru predmetnog teksta objavio dijelove dokumenata sa ličnim podacima XXX XXX i XXX XXX-XXX, iako za takvu obradu ličnih podataka nije imao njihovu saglasnost, što se dokazuje i činjenicom da je podnesen ovaj prigovor. 

Osim toga, u predmetnom slučaju nije ispunjen nijedan od primjenjivih uslova za obradu ličnih podataka XXX XXX i XXX XXX-XXX bez njihove saglasnosti u smislu člana 6. Zakona, jer ista nije izvršena na osnovu zakona, nije neophodna da bi se ispunile nadležnosti utvrđene zakonom, niti je potrebna za ispunjenje zadatka koji se izvršava u javnom interesu.
Naime, XXX XXX je u izjašnjenju naveo da prema Ustavu FBiH i Poslovniku Predstavničkog doma Parlamenta FBiH, ima pravo i obavezu da otvara sva pitanja od značaja za vršenje funkcije zastupnika koju obavlja, te da Zakon o slobodi pristupa informacijama u članu 4., omogućava svakom fizičkom i pravnom licu pravo pristupa informacijama koje su pod kontrolom javnog organa. Prema navodima iz izjašnjenja, ovi propisi predstavljaju zakonski osnov za dobijanje i objavljivanje podataka i dokumenata vezanih za XXX XXX i XXX XXX-XXX. U izjašnjenju je naveo da je zbog niza tekstova objavljenih od strane XXX XXX kojim se blati njegov dignitet kao poslanika, objavio predmetni tekst koji je potkrijepio dokumentacijom, jer je htio istinito i dokumentovano da demantuje iznesene neistine.
Zakon o slobodi pristupa informacijama u Federaciji Bosne i Hercegovine („Službene novine FBiH“ broj: 32/01 i 48/11, u daljem tekstu: Zakon o slobodi pristupa informacijama) u članu 4., propisuje da svako fizičko i pravno lice ima pravo pristupa informacijama koje su pod kontrolom javnog organa, a svaki javni organ ima odgovarajuću obavezu da te informacije saopšti. 
Međutim, Zakonom o slobodi pristupa informacijama je propisana obaveza podnošenja zahtjeva za pristup informacijama, kao i obaveza javnog organa da prilikom donošenja odluke po takvim zahtjevima ispita postojanje izuzetaka od saopštavanja informacije, te da li je saopštavanje opravdano javnim interesom. Upravo, jedan od izuzetaka od saopštavanja informacije, ukoliko se ne radi o javnom interesu, je da informacija uključuje lične interese koji se odnose na privatnost nosioca podataka.
Agencija je aktom broj: UP1 03-1-37-1-22-5/19 DGL od 20.02.2019, zahtijevala od XXX XXX da dostavi informaciju na koji način i od koga je pribavio dokumentaciju iz radno-pravnih odnosa XXX XXX i XXX XXX-XXX ostvarenih u privatnom sektoru. Kako isti nije postupio po navedenom aktu, Agencija je naknadno aktom broj: UP1 03-1-37-1-22-7/19 DGL od 18.03.2019, ponovo zahtijevala da dostavi traženu informaciju.

Do dana donošenja ovog Rješenja, XXX XXX nije dostavio traženu informaciju, odnosno nije dokumentovao da je predmetnu dokumentaciju pribavio u skladu sa odredbama Zakona o slobodi pristupa informacijama. 
Shodno Zakonu o slobodi pristupa informacijama, kada javni organ prilikom odlučivanja po zahtjevu za slobodan pristup informacijama, utvrdi da tražena informacija uključuje lične interese koji se odnose na privatnost nosioca podataka, istu će saopštiti samo ako je za takvo postupanje utvrđen preovlađujući javni interes. 
S obzirom da XXX XXX nije dokazao zakonitost pribavljanja dokumentacije iz radno-pravnih odnosa XXX XXX i XXX XXX-XXX ostvarenih u privatnom sektoru, neupitno je da je obrada njihovih ličnih podataka na utvrđeni način, izvršena bez pravnog osnova. 

Takođe, predmetna obrada ličnih podataka nije u vezi, niti može biti opravdana pravom i obavezom XXX XXX na otvaranje pitanja koja su od značaja za vršenje funkcije koju obavlja. Određena svrha kao što je demantovanje neistinitih navoda o XXX XXX u svojstvu zastupnika, mogla se ispuniti i bez prikupljanja i objavljivanja predmetne dokumentacije sa ličnim podacima XXX XXX i XXX XXX-XXX.      
Prema tome, jasno je da nije ispunjen nijedan od primjenjivih uslova za obradu ličnih podataka XXX XXX i XXX XXX-XXX bez njihove saglasnosti u smislu člana 6. Zakona.

Stoga, neosnovani su navodi XXX XXX da pravni osnov za obradu ličnih podataka XXX XXX i XXX XXX-XXX sadržanih u predmetnoj dokumentaciji, predstavlja član 4. Zakona o slobodi pristupa informacijama, te da je takva obrada u vezi sa pravom i obavezom da otvara sva pitanja koja su značajna za vršenje njegove funkcije.  


Pored toga, XXX XXX je kao kontrolor trebao da cijeni i pretpostavi da javno objavljivanje ličnih podataka XXX XXX i XXX XXX-XXX na utvrđeni način, može uticati na njihovu privatnost, te na međusobni odnos sa drugima, jer su objavljeni podaci postali dostupni neograničenom broju lica. 



Nesporno je da XXX XXX ima pravo da zaštiti i ostvari svoje pravne interese, ali je istovremeno dužan da poštuje i pravo na privatnost podnosilaca prigovora koje je zagarantovano Zakonom.


Zaštita ličnih podataka obuhvaćena je i članom 8. Konvencije o zaštiti ljudskih prava i osnovnih sloboda i u njenim protokolima i ima jaču pravnu snagu nad bilo kojim domaćim zakonom.



Ova konvencija u članu 8., propisuje zaštitu prava na privatnost, koja omogućava pojedincu da bude zaštićen od ometanja od strane drugih lica, institucija i sredstava masovnih komunikacija. Stoga, objavljivanje dokumenata iz radno-pravnih odnosa sa ličnim podacima XXX XXX i XXX XXX- XXX u okviru teksta „XXX XXX“-XXX XXX“ od 31.01.2019. na blogu xxx.com, predstavlja neosnovano miješanje u pravo na privatni život istih i ima uticaj na njihov odnos sa drugima. 

 Imajući u vidu naprijed navedeno, Agencija je utvrdila da je XXX XXX izvršio obradu ličnih podataka XXX XXX i XXX XXX-XXX na način da je bez pravnog osnova pribavio i objavio dokumente iz radno-pravnih odnosa sa njihovim ličnim podacima u okviru teksta „XXX XXX“-XXX XXX“ od 31.01.2019, na internet blogu xxx.com, čime je došlo do povrede principa pravičnosti i zakonitosti iz člana 4. stav (1) tačka a) Zakona. 
Shodno navedenom, a u skladu sa članom 40. stav (2) tačka e)  Zakona riješeno je kao u dispozitivu ovog rješenja.
Pouka o pravnom lijeku: 

Protiv ovog rješenja nije dopuštena žalba, ali se može pokrenuti upravni spor pred Sudom Bosne i  Hercegovine u roku od 60 dana od dana dostavljanja rješenja.

                                                                                                        

 D I R E K T O R
                                                                                                         

 Petar Kovačević     

Dostavljeno:                                                                                     
-  XXX XXX i XXX XXX-XXX,
-  XXX XXX, 

-  a/a.                
Sarajevo / Сарајево, Dubrovačka broj 6 / Дубровачка број 6  

 tel/ тел +387 33 726-250,   faks/фаkc +387 33 726-251 

